
 

 

ᒫᑦᓯ 23, 2017 

 
ᓱᓕᔪᕐᓇᕐᑐᖅ ᑳᑐᕋᓐ ᒪᑭᓇ 
ᒥᓂᔅᑕᖓᑦ ᐊᕙᑎᓕᕆᔩᑦ ᐊᒻᒪᓗ 
ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ 
 

 
ᓱᓕᔪᕐᓇᕐᑐᖅ ᔫ ᓴᕕᑲᑖᖅ 
ᒥᓂᔅᑕᖓᑦ ᐊᕙᑎᓕᕆᔩᑦ 
ᒐᕙᒪᓐᑯᑦ ᓄᓇᕗᑦᒥ  

 
ᐊᓗᑭ ᑰᕐᑎᖅ 
ᐊᖓᔪᖄᖅ ᓄᓇᕗᑦ ᑐᖖᒐᕕᒃ 
ᑎᒥᖓᑦ 

ᔫ ᐋᓯᕙᒃ 
ᐃᑦᓯᕙᐅᑕᖅ ᐅᕙᓂ 
ᕿᑎᕐᒥᐅᓂ ᐆᒪᔪᓕᕆᔩᑦ 
ᑲᑎᒪᔨᖏᑦ 

ᔭᐃᒥᓯ ᕿᓪᓚᖅ 
ᐃᑦᓯᕙᐅᑕᖅ ᐅᕙᓂ 
ᕿᑭᖅᑖᓗᒃᒥ ᐆᒪᔪᓕᕆᔩᑦ 
ᑲᑎᒪᔨᖏᑦ 

ᓯᑖᓐᓕ ᐊᑦᔪᒃ 
ᐃᑦᓯᕙᐅᑕᖅ ᐅᕙᓂ 
ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 

 
ᑏᕙᑦ ᒥᓗᕐ 
ᐊᖓᔪᖄᖅ ᐊᒻᒪᓗ ᐊᐅᓚᑦᓯᔨ 
ᓯᓚᕐᔪᐊᖅᒥ ᐆᒪᔪᓕᕆᔨᕐᔪᐊᑦ 
ᑲᓇᑕᒥ 

 
ᑯᕆᔅᑏᓐ ᑭᓕᒡHᐅᐊᕐᓐ ᐊᒻᒪᓗ 
ᑳᓚᐃ ᓛᑦᑕᓇᐅᔅᑭ 
ᐃᑦᓯᕙᐅᑖᒃ ᐅᕙᓂ ᓇᓄᓕᕆᔩᑦ 
ᐸᐃᑉᐹᓕᕆᔨᖏᑦ ᑲᑎᒪᔨᕋᓛᑦ 

 
ᐋᑕᒥ ᑎᓚᐃᐅᓪ ᐊᓚᑯ 
ᐊᐅᓚᑦᓯᔩᑦ ᑐᖏᓕᖓ ᐊᖓᔪᖄᖅ 
ᒪᑭᕕᒃ ᑯᐊᐳᕇᓴᓐ 

 
ᐱᓕᕆᖃᑎᒃᑲᐃ: 

ᐱᓪᓗᒍ:  ᑐᓴᕐᑎᑦᓯᒍᑎᖓᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ 
ᑲᑎᒪᓂᕐᒥᒃ ᐱᓪᓗᒋᑦ ᒐᕙᒪᓐᑯᑦ ᓄᓇᕗᑦᒥ ᐃᓱᒪᒋᔭᖏᑦ ᓄᓇᕗᑦᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑏᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᐃᓂᓕᐅᕐᓯᒪᓕᕐᒪᑕ ᓯᕗᕐᖓᒍᑦ 
ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᕐᒥᒃ ᑭᒡᒍᑕᐅᔪᓄᑦ ᑐᑦᓯᕋᐅᒻᒧᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ 
(ᑐᑦᓯᕋᐅᑦ) ᐱᓪᓗᒋᑦ ᓄᓇᕗᑦᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑏᑦ.  ᑐᑦᓯᕋᐅᑦ ᑐᓂᔭᐅᓚᐅᕐᑐᖅ ᐅᑯᓇᖖᒐᑦ 
ᒐᕙᒪᓐᑯᑦ ᓄᓇᕗᑦᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ ᐅᕙᓂ ᕖᕝᕗᐊᕆ 2, 2017 (ᐃᓚᒋᓕᐅᓯᒪᔪᖅ). 

ᐆᒪᔪᓕᕆᔨᕐᔪᐊᑦ ᕿᒥᒡᕈᓚᐅᕐᑐᑦ ᑐᑦᓯᕋᐅᒻᒥᒃ ᑕᐃᑲᓂ ᒫᑦᓯ 2017 ᑎᓴᒪᐃᕋᕐᑕᕐᑐᒥᒃ ᑲᑎᒪᓪᓗᑎᒃ ᐃᖃᓗᓐᓂ ᐊᒻᒪᓗ 
ᐃᓱᒪᓕᐅᕐᑐᑎᒃ ᐊᑐᕈᒪᓪᓗᒍ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑕᒪᓐᓇ ᐱᓪᓗᒍ. 

ᓈᓚᑦᑎᑦᓯᓂᖅ ᑕᐃᒪᐃᓪᓗᐊᕐᑐᒥᒃ ᐊᖏᓂᖓ ᐊᓚᒃᑲᐃᒻᒪᑦ ᐊᒥᓱᓂᒃ ᐋᕿᑦᓱᕆᐊᓕᓐᓂᒃ ᐊᒃᓱᕈᓐᓇᕐᑐᓂᒃ, ᒪᑯᓂᖓ 
ᑲᑎᒪᔩᑦ ᐅᖃᓕᒪᐅᓯᕆᒍᒪᔭᖏᑦ ᐃᓱᒪᒋᔭᑦ ᐅᓪᓗᐃᑦ ᐊᒻᒪᓗ ᐱᕕᑦᓴᐅᔪᑦ ᑕᑯᓐᓇᖃᑎᒌᓪᓗᓂ ᓈᓚᑦᑎᑦᓯᓂᕐᒥᒃ 
ᐱᖃᑎᒋᓗᒋᑦ ᓈᓚᑦᑎᑦᓯᓂᕐᒥᒃ ᑲᒪᖃᑕᑦ ᑕᐃᑲᓂ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ.  ᑕᒪᓐᓇ 
ᐃᑉᐱᒍᓱᓐᓂᐅᓂᐊᕐᒪᑦ ᐃᒫᒃ ᑲᑎᒪᔩᑦ ᐱᓗᑎᒃ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ ᖃᓪᓗᓈᑦ ᖃᔨᐅᒪᓂᖏᓐᓂᒃ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᐃᑲᓂ ᐃᓂᓕᐅᕐᑕᐅᒪᔪᒥ ᐱᕕᑦᓴᐅᔪᒥ ᓈᓚᑦᑎᑦᓯᓂᕐᒥ.  ᓯᕗᕐᖓᒍᑦ ᓈᓚᑦᑎᑦᓯᓂᐅᑉ 
ᐅᖄᓚᐅᑎᒃᑯᑦ ᑲᑎᒪᓂᖅ ᑕᑯᓐᓇᕐᓂᐅᓂᐊᕐᑐᖅ ᐅᑯᓂᖓ ᑎᓴᒪᓂᒃ: 

1. ᑲᑎᒪᔩᑦ ᐱᑕᖃᕐᒪᑕ ᑮᓇᐅᔭᓂᒃ ᐊᑐᕋᑦᓴᓂᒃ ᐊᑭᓖᓗᑎᒃ ᖁᓕᓪᓗ ᑎᓴᒪᐅᔪᕐᑐᓂᒃ (18) ᐅᐸᑦᑐᓂᒃ ᑕᒫᓂ 
ᓄᓇᕗᑦᒥ (ᐃᓚᐅᓪᓗᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑭᒡᒐᖏᑦ ᐊᒻᒪᓗ ᖃᐅᔨᒪᓂᓖᑦ) 
ᐅᐸᓪᓗᑎᒃ ᓈᓚᑦᑎᑦᓯᓂᕐᒧᑦ.  ᐊᑐᓂᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ ᓂᕈᐊᖁᔭᐅᓂᐊᕐᑐᑦ 
ᐱᖓᓲᔪᕐᑐᓂᒃ (6) ᑭᒡᒐᐅᔪᓂᒃ ᐅᐸᓐᓂᐊᕐᑐᓂᒃ ᓈᓚᑦᑎᑦᓯᓂᕐᒧᑦ. 

2. ᑲᑎᒪᔩᑦ ᐃᓱᒪᓕᐅᕐᓯᒪᔪᑦ ᐃᒫᒃ ᓈᓚᑦᑎᑦᓯᓂᖅ ᐱᖓᓱᓂᒃ (3) ᐅᓪᓗᓂ ᐊᑯᓂᐅᓂᖃᕋᔭᕆᐊᖓ. 
3. ᑲᑎᒪᔩᑦ ᐃᓱᒪᔪᑦ ᐃᒫᒃ ᓯᕗᓪᓕᕐᐹᖅ ᐅᓪᓗᖅ ᓈᓚᑦᑎᑦᓯᓂᕐᒥ ᓴᓂᕐᕙᒃᑕᐅᒪᓗᓂ ᐅᑯᓄᖓ ᒐᕙᒪᓐᑯᑦ 

ᓄᓇᕗᑦᒥ ᑐᑦᓯᕋᐅᑎᖓᑦ ᐃᓱᒪᓕᐅᕈᒻᒥᒃ ᐊᒻᒪᓗ ᑭᖑᕐᖓᒍᑦ ᐊᐱᖅᑯᑏᑦ ᓈᓚᑦᑎᑦᓯᓂᕐᒥ ᑲᒪᖃᑕᓄᑦ, ᐃᓛᒃ 



ᓂᕆᐅᒋᔭᐅᒻᒪᑦ ᐱᑕᖃᓛᕆᐊᖓ ᐊᒥᓱᓂᒃ ᐊᐱᖅᑯᑎᓂᒃ ᐅᑯᓄᖓ ᒐᕙᒪᓐᑯᑦ ᓄᓇᕗᑦᒥ ᓈᓚᑦᑎᑦᓯᓂᕐᒥᒃ 
ᑲᒪᖃᑕᓂᒃ.  ᑕᐃᒪᓕ ᒐᕙᒪᓐᑯᑦ ᓄᓇᕗᑦᒥ ᐱᕕᑦᓴᖓ ᐊᓂᒍᕐᐸᑦ ᕿᓚᒻᒥᐅᓂᕐᓴᒥᒃ ᓂᕆᐅᒋᔭᒥᒃ, ᑲᑎᒪᔩᑦ 
ᑲᔪᓯᓛᕐᑐᑦ ᑲᒪᓂᕐᒥᒃ ᐊᓯᖏᓐᓂᒃ ᓈᓚᑦᑎᑦᓯᓂᕐᒥᒃ ᑲᒪᖃᑕᓂᒃ ᐱᕕᑦᓴᑕᖃᕐᐸᑦ. 

4. ᐃᓱᒪᒋᓗᒋᑦ ᐊᒥᓲᓂᖏᑦ ᓈᓚᑦᑎᑦᓯᓂᕐᒥᒃ ᑲᒪᖃᑕᑦ, ᑲᑎᒪᔩᑦ ᐃᓱᒪᔪᑦ ᐃᒫᒃ ᐊᑐᓂᑦ ᐊᕕᑦᑐᕐᓯᒪᔪᓂ 
ᓄᓇᕗᑦᒥ (ᕿᑭᖅᑖᓗᒃᒥ, ᕿᑎᕐᒥᐅᓂ ᐊᒻᒪᓗ ᑭᕙᓪᓕᖅᒥ) ᐱᕕᑦᓴᖃᖁᓪᓗᒋᑦ ᑲᑎᒪᔾᔪᑎᑦᓴᓂ ᑲᑐᔾᔨᓗᑎᒃ 
ᑐᓂᓯᓗᑎᒃ ᐅᓂᒃᑳᒥᓂᒃ.  ᑕᐃᒪᐃᒻᒪᑦ ᑲᑎᒪᔩᑦ ᐊᑐᓕᖁᔨᕗᑦ ᐃᒫᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ 
ᐱᓕᕆᖃᑎᒌᖁᓪᓗᒋᑦ ᓂᕈᐊᕐᓗᑎᒃ ᐅᐸᖁᔭᒥᓂᒃ ᐱᓪᓗᖏ5 ᐅᖃᐅᓯᒃᑯᑦ ᐅᓂᒃᑳᓂᐊᕐᑐᑦ ᐃᑉᐱᒋᓗᒍ ᐃᒫᒃ 
ᐃᓘᓐᓇᑎᒃ ᐊᑐᕐᑐᑦ ᑐᓴᕋᑦᓴᑦ ᑐᓂᔭᐅᒐᓗᐊᕐᒪᖔᑕ ᐱᕕᑦᓴᖃᕐᕕᐅᔪᒥ. 

ᑎᑎᕋᕆᐊᖓᕐᑕᑦ ᑲᑎᒪᔾᔪᑎᑦᓴᑦ ᑐᓂᔭᐅᓛᕐᑐᑦ ᑖᒃᑯᓄᖓ ᐅᐸᑦᑐᓄᑦ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ 
ᑲᑎᒪᓂᕐᒧᑦ ᐅᕙᓂ ᐊᐃᑉᐱᖅ, ᒫᑦᓯ 28, 2017. 

ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᐅᖄᓚᐅᑎᒃᑯᑦ ᑲᑎᒪᓂᖅ ᐃᓂᓕᐅᕐᑕᐅᒪᔪᖅ ᐅᕗᖓ ᑎᓴᒻᒥᖅ, ᒫᑦᓯ 30, 2017 
ᓯᕿᖖᒍᔭᖅ 3:00ᒥ ᐅᓪᓗᒃᑯᑦ (ᑲᓇᓐᓇᐅᑉ ᓯᕿᖖᒍᔭᖓᑐᑦ).  ᑕᒪᒃᑯᓄᖓ ᑭᒡᒐᐅᔪᓄᑦ ᐃᓗᖃᓐᓂ ᐆᒪᔪᓕᕆᔨᕐᔪᐊᑦ 
ᐱᑕᖃᒃᑲᐃᓛᕐᑐᑦ ᐅᖄᓚᐅᑎᒃᑯᑦ ᑲᑎᒪᓂᕐᒥᒃ ᑲᑎᒪᒡᕕᒥᓂ.  ᐅᖄᓚᒐᓱᓪᓗᓂ ᑐᓴᕋᑦᓴᐃᑦ ᐅᑯᐊᖑᕗᑦ: 

  ᐅᖄᓚᐅᑎᒃᑯᑦ ᑲᑎᒪᓂᕐᒧᑦ ᓈᓴᐅᑖ:  1-877-733-5390 

  ᑲᑎᒪᓂᐅᑉ ᓇᓗᓇᐃᒃᑯᑕᖓ:   4231582642 

ᐆᒪᔪᓕᕆᔨᕐᔪᐊᑦ ᑐᑦᓯᕋᕐᐳᑦ ᑐᓂᓯᖁᓪᓗᓄᓯ ᓇᓗᓇᐃᕐᓯᒍᒻᒥᒃ ᐅᐸᓐᓂᐊᓂᕐᓯᓐᓂᒃ ᓯᕗᕐᖓᒍᑦ ᓈᓚᑦᑎᑦᓯᓂᐅᑉ 
ᐅᖄᓚᐅᑎᒃᑯᑦ ᑲᑎᒪᓂᕐᒧᑦ ᑎᑭᖖᒋᓐᓂᖓᓂ ᐊᐃᑉᐱᖅ, ᒫᑦᓯ 28, 2017 ᓯᕿᖖᒍᔭᖅ 5:00 ᐅᓐᓄᓴᒃᑯᑦ (ᑲᓇᓐᓇᐅᑉ 
ᓯᕿᖖᒍᔭᖓᑐᑦ.  ᐊᑏ ᑐᓴᕐᑎᓐᓂᐊᕆᕙᓯᐅᒃ ᑲᑎᒪᔩᑦ ᑕᐃᑲᓂ ᑐᓵᔨᖃᕆᐊᖃᕈᑦᓯ ᐅᖄᓚᐅᑎᒃᑯᑦ.  ᐋᕿᑦᓱᕆᐊᓖᑦ 
ᐱᔾᔪᑎᒋᓪᓗᒋᑦ, ᑲᑎᒪᔩᑦ ᐊᑐᓕᖁᔨᕗᑦ ᐱᖃᑕᐅᔪᑦ ᐅᖄᓚᐅᑎᒃᑯᑦ ᐊᒥᓲᓂᕐᓴᐅᖁᓇᒋᑦ ᒪᒡᕉᓐᓂᒃ ᑭᒡᒐᐅᔪᓄᑦ ᐊᑐᓂᑦ 
ᑎᒥᐅᔪᓄᑦ. 

ᐱᒃᑲᓐᓂᕆᐊᖃᕈᑦᓯ ᑐᓴᕋᑦᓴᑲᓐᓂᕐᓂᒃ, ᐊᑏ ᖃᐅᔨᒃᑲᕐᓂᐊᕐᐸᓯᐅᒃ ᐆᒪᔪᓕᕆᔨᕐᔪᐊᑦ. 

ᓱᓕᔪᒥᒃ, 

 
 
ᑖᓂᐊᓪ ᓯᐅᑦᓴᒃ 
ᐃᑦᓯᕙᐅᑕᐅᑲᐃᓐᓇᕐᑐᖅ ᐅᕙᓂ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐱᖃᑕᑦ: ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ; 
 ᐹᓪ ᐃᕐᖓᐅᑦ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᓄᓇᕗᑦ ᑐᖖᒐᕕᒃ ᑎᒥᖓᑦ; 

ᓖᓴ ᐱᐅᕆ, ᐊᖑᔪᖄᖑᑲᐃᓐᓇᕐᑐᖅ ᑲᓇᓐᓇᖓᓂ ᐅᑭᐅᕐᑕᕐᑑᑉ, ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ 
ᐊᓯᔾᔨᕐᓂᖓᓂᒃ ᑲᒪᔩᑦ ᑲᓴᑕᒻᒥ, ᑲᓇᑕᒥ ᐆᒪᔪᓕᕆᔨᕐᔪᐊᑦ; 
ᐄᒪ ᖃᒡᒍᑕᖅ, ᐊᕕᑦᑐᕐᓯᒪᔪᓂ ᐋᕿᑦᓱᐃᔨ, ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ; 
ᖁᕕᖅ ᓇᑦᓯᖅ, ᐊᕕᑦᑐᕐᓯᒪᔪᓂ ᐋᕿᑦᓱᐃᔨ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ; 
ᔭᐃᓴᓐ ᒥᑭ, ᐊᐅᓚᑦᓯᔨ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ; 
ᐲᑕ ᑭᑦ, ᑲᒪᑲᐃᓐᓇᕐᑐᖅ ᐱᔭᑦᓴᓂᒥᒃ ᐱᓗᐊᑦᑕᐃᓕᕐᓂᒧᑦ ᐊᐅᓚᑦᓯᓂᕐᒥᒃ, ᒥᕐᖑᐃᓯᕐᕕᓕᕆᔩᑦ ᑲᓇᑕᒥ; 
ᐹᓪ ᑯᕋᐅᓕ, ᑐᖏᓕᖓ ᐊᖓᔪᖄᖅ, ᐅᑭᐅᕐᑕᕐᑐᒥ, ᓯᓚᕐᔪᐊᖅᒥ ᐆᒪᔪᓕᕆᔩᑦ - ᑲᓇᑕᒥ. 
 

 
ᐃᓚᒋᓕᐅᓯᒪᔪᑦ (1) 



 


